
   Пирвайхи хут сана курсан,

Шутларăм: «Акăш ку», — тесе.

Тепрехинче эс тĕл пулсан,

Йăл култăм эп, хĕпĕртесе.

Чĕкеç чĕппи иртен вĕçет

Кунран-кун вăйлăн, çӳлĕрех.

Ман юрату çаплах ӳсет,

Çурхи шыв шавĕ евĕрех.

Çулталăкра çут çуркунне

Килес çук иккĕ нихăçан.

Епле кĕрес сан чĕрӳне,

Ун çăрине епле уçас?

Пĕр çăлтăр çӳлĕ тӳпере

Куç хĕснĕ пек çиçет, çунать.

Сан куçă çăлтăр пек хитре,

Кунран-кун пăлхатать чуна.

Ма эс пăхмастăн ман çине?

Епле майпа-ши пăхтарас?

Чуна вырнаçнă пикене

Мĕнле хама юраттарас?

  